Cərcis Peyğəmbər ocağı


Beyləqan rayonunun ərazisində yerləşən Cərcis Peyğəmbər türbəsi çox müqəddəs bir ziyarətgahdır.


Ərəb alimi Təbəruntun kitabında yazılır ki, Cərcis Peyğəmbər Fələstindəndir.(Səmədxan Beyləqanlı “Oğuz yurdum” kitabından) Cərcis Peyğəmbər b.e. çox əvvələr təkallahlılığı yaymağa göndərilib. Gənc Cərcis üçün təkallahlılığı  yaymaq çox çətin idi. Bəzən onun peyğəmbərliyinə inanıb Allaha pənah gətirənləri hökmdarlar qılıncdan keçirirdilər. onun özünü isə deyilənlərə görə dörd dəfə öldürməklərinə bamayaraq, (müxtəlif üsullarla) o Allahın hökmü ilə yenidən həyata qayıtmışdır. Arazboyu oda sitayiş edən insanlar odu da, alovu da yaradan bir qüvvənin Allahın varlığını tanımışdır. Yalnız ömrünün yetmiş yeddinci baharında o, Tanrıdan əbədiyyətə qovuşmağı arzulamış və indiki ziyarətgah olan yerdə haqq dərgahına qovuşmuşdur. 

Cərcis fars sözüdür. “Cahar cur” dörd dəfə ölüb dirilən deməkdir. Türkcə isə bu car, carcı anlamını verir.

Bu ocağa Sarı Peyğəmbər ocağı da deyilir. Deyilənə görə olduqca yaraşıqlı və sarışın olan gənc Cərcisi Sarı Peyğəmbər də adlandırmışlar.

Monqol-tatarların hücumu zamanı ziyarətgah dağıdıldıqdan sonar o yenidən bərpa edilmişdir. Bu məqsədlə Təbrizdən Həsən adlı memar dəvət olunmuşdur. Peyğəmbər ocağı öz üslubunu saxlamaqla bu illər ərzində dəfələrlə təmir edilmiş, qorunaraq bu günümüzə gəlib çıxmışdır. Ziyarətgaha gələnlərin ardı-arası kəsilmir. Hər kəs bu ocağa bir niyyətlə üz tutur.

